
um. Sje bæjarfógeti eigi sjálfur formáður í yfirskattanefndinni, sendir formaður hennar 
bæjarfógeta skrána fyrir 15. mars. 

Nú er sá, er kærir yfir ákvörðuninni um tekjur hans, einn í yfirskattanefndinni, 
er það mál skal úrskurða, og skal hann þá ganga úr sæti í nefndinni og varanefndarmað- 
urinn koma í hans stað. 

Reikning yfir þóknun þá, er þeir, sem sitja í yfirskattanefndinni, eiga að fá sam- 

kvæmt 21. gr., sendir formaður landshöfðingja, er úrskurðar reikninginn og ávísar gjaldinu 
síðan úr landssjóði. 

Við 25. gr. Þegar skattanefnd eða yfirskattanefnd hyggur þess vera þörf eða 
það þykir henta, á hún að brýna fyrirmæli þessarar lagagreinar fyrir hlutaðeiganda gjald- 
þegni eðá umboðsmanni hans. 

Landshöfðinginn yfir Íslandi, Reykjavík, 15. maí 1878. 
Hilmar Finsen. FR 

Jón Jónsson. 

Fyrirmynd fyrir 
skrá 

um þá, sem skatt eiga að greiða i hreppi (kaupstað) í sýslu, 

samkvæmt lögum um tekjuskatt 14. desbr. 1877, árið 18 

Nafn, stað Tekjur af eign. Tekjur af atvinnu.  þTekjurn- Upphæð skattsins. Síðari 

og heimili Áætlað-| Frá | Skattur Áætl- Frá | Skatt- Ákveðnar Eptir | Eptir leiðrjett- 
gjaldanda. ar dregst er aðar | dregst | ur er eptir þí kafla (II. kaflal ingar. 

tekjur | eptir | talinn { tekjur | eptir | talinn framtali laganna! laganna 
1. gr. af 7. gr. af ald- | (Sign) | (at- 

laganna. laganna. Ja da vinnu) 

| sjálfs. 

Reglugjörð. 
um virðingu á húsum, er skatt skal af greiða í landsjóð sam- 

kvæmt lögum um húsaskatt 14. desember 1877. 

1. 

Allar húseignir í kaupstöðum og verzlunarstöðum landsins, sem eru fullra 500 

króna virði, svo og allar aðrar húseignir, sem eru fullra 500 króna virði, þótt eigi standi 
þær í kaupstað eða verzlunarstað, ef þær eru eigi notaðar við ábúð á jörð, þeirri er 
metin sje til dýrleika, eru skattskyldar eptir lögum þessum, og skulu yfirvöldin láta 

virða þær eptir neðangreindum reglum. 

Undanþegnar húsaskatti eru allar kirkjur, 

hús, sem eru þjóðeign eða til opinberra þarfa. Þessi hús verða því undanskilin virð- 
ingargjörð þeirri, er fyrirskipuð er með lögum 14. desember 1877. Sömuleiðis verða 

húseignir í Reykjavíkurkaupstað, sem virtar eru til brunabóta samkvæmt tilsk. 14. febr. 
1874, 4. og 5. gr., undanskildar þessari virðingu, með því að á þær á að leggja skattinn 

eptir brunabótavirðingunni. 

skólar, sjúkrahús, og öll önnur 

2. 

Sýslumenn og bæjarfógetar eiga að láta virða allar þessar húseignir, er virða 
ber samkvæmt fyrirmælum tjeðra laga, og eiga virðingargjörðir þessar að fara fram ein- 

hvern tíma á þessu ári, og sje þeim lokið fyrir árslok. Síðan semja nefndir embættis- 

menn, hver fyrir sitt lögsagnarumdæmi skrá um allar skattskyldar húseignir í lögsagnar- 
umdæminu, eptir fyrirmynd þeirri, er hjer fer á eptir, og á síðan að fara eptir þeirri skrá 

við innheimtu umgetins húsaskatts bæði á manntalsþinginu árið 1879, og á manntals- 

þingum árin þar á eptir, með þeim lagfæringum, er þörf gjörist vegna breytinga þeirra, er 
á húseignunum verða. Valli skattskyld húseign úr sögunni eða verði svo mikil breyting 

á henni, að hún verði mun minna virði eptir en áður, er eigandi skyldur að segja það 

sýslumanni fyrir lok ágústmánaðar ár hvert, til þess að koma megi á þeirri lagfæringu í 
því efni, er við þarf, að undangenginni nýrri virðingu, ef því er að skipta. Ef reistar 

eru nýjar húseignir, er skatt þennan skal af greiða eptir lögunum, eða gjörðar eru þær 
breytingar á þeim húsum, sem nú eru til, að þau verði mun meira virði, verður að gjöra 
nýja virðingu til að lagfæra skattskrána, og skulu hreppstjórar skyldir að láta sýslumann 

vita það fyrir ágústmánaðarlok ár hvert, hvort heldur það er í sveitum eða í verzlunar- 
stöðum, þeim er sýslumaður á eigi heima í sjálfur. Í þeim verzlunarstöðum, er sýslu- 

maður á sjálfur heima í, á hann að hafa það eptirlit, að því er snertir nýjar húseignir og 

húsabreytingar, er við þarf í þessu efni, og í kaupstöðum eiga bæjarfógetarnir að gjöra það. 
3. 

Virdingin á að vera gjörð af tveim byggingafróðum mönnum, er sjeu til þess 

nefndir fyrir rjetti, og eiga, áður en þeir taka til starfa, að vinna þess heit brjeflega, að gegna 
sýslu sinni eptir bezta megni og samvizku, og þannig, að þeir treysti sjer til að staðfesta 

gjörðir sínar með eiði, ef þess er krafizt. 

Virðingargjörðirnar skulu framkvæmdar af hinum tilnefndu mönnum, og skal bæj- 

arfógeti stjórna þeim í kaupstöðum og sýslumaður í verzlunarstöðum, eigi hann þar heima, 

en annars getur hann fengið hlutaðeigandi hreppstjóra umboð tilað standa fyrir virðingar- 
gjörðinni fyrir sína hönd. — Í sveitum, þar sem eru einhverjar skattskyldar húseignir (p. 

e. þær, er eigi fylgja jörð, þeirri er metin sje til dýrleika), á hreppstjóri að vera annar 
hinna tilnefndu virðingarmanna, sje hann til þess fallinn. 

Eigi má virðingamaður eiga þátt í virðingu á húseign, er hann á sjálfur, og kveð- 

ur sýslumaður eða bæjarfógeti, er svo stendur á, annan byggingafróðan mann til að fram- 
kvæma matið í hans stað, og lætur hann áður vinna áminnzt heit. 

Virðingargjörðir í kaupstöðum á að rita þegar í stað í þar til gjörða sjerstaka 

bók, og í verzlunarstöðum og til sveita á að rita hverja virðingargjörð undir eins. Þeir 

skulu setja nöfn sín undir hana, er hafa tekið þátt í henni; og á húseigninni að vera 

lýst þar svo ýtarlega, sem hægt er, tilgreint, hvar húsið stendur, til hvers það er ætlað, 

hvað stórt það er á hvern veg og hvernig háttað. Virðingarverðið skal ákveðið eptir því, 

hvers virði húsið sjálft er í raun og veru á þeim tíma, er virðingin fer fram, að fráskil- 

inni lóðinni undir því. Virðingarverðið skal til tekið í heilum krónum. 

4. 
Undir eins og búið er að virða hverja húseign, skal skýra eiganda frá virðingar- 

verðinu, eður og þeim, sem er viðstaddur virðingargjörðina af hans hálfu, og sje hann 
eigi ánægður með virðinguna, á hann rjett á að heimta, að húsið sje virt upp, en þá 

verður hann að beiðast þess brjeflega hjá bæjarfógeta eða sýslumanni áður 14 dagar sjeu 

liðnir frá því virðingin fór fram; ella er þess eigi kostur. — Til þess að virða upp aptur, 

skal nefna 4 byggingafróða menn, á þann hátt, er fyrir er mælt í 2. gr., og á að fara 

eptir framangreindum reglum um kvaðning þeirra og framkvæmd virðingargjörðarinnar; þó 

skal þá bæjarfógeti eða sýslumaður jafnan sjálfur stjórna matsgjörðinni, og virðingar- 

mönnunum (hinum fyrri) gefinn kostur á að vera við, þegar virt er upp aptur, ef þeir

óska þess. — Kostnaðinn, sem rís af því að virða upp aptur, greiðir sá, er þess beiðist, 58 
nema svo sje, að munurinn á hinni fyrri virðingu, og þeirri, er virt er upp aptur, sje eigi 18. maí. 
minni en 10 af hundraði; þá skal kostnaðinn greiða af almannafje. 

Landshöfðinginn yfir Íslandi, Reykjavík, 18. maí 1878. 
- as — 

Hilmar Finsen. Jon Jónsson. 

Fyrirmynd 

fyrir skrá um húseignir þær í kaupstað í sýslu, er settar eru Í 

skatt samkvæmt lögum um húsaskatt 14. desbr. 1877, árið 18 

sn | Hin Virðing- | Þinglýst-| Skatt- Skatturinn talinn. 
Nöfn eiganda og | skatt- | arverð | ar vöð- skyld Th af |. 

heimili. skylda | húseign- | skuldir, | upphæð. af „2 id; Athugasemdir. 
húseign. | arinnar. |er dragast Þúsundi 

frá. kr. kr. a. 

Auglýsing. 59 

Samkvæmt lögum um kirkjutíund í Reykjavíkur lögsagnarumdæmi 27. febr. þ. á., 70, mat, 

3. gr., auglysist hjer med, að gjald þetta, er lagt skal á hús þau, er tryggð eru fyrir 
eldsvoða, eptir virðingu þeirri, sem gjörð er samkvæmt tilskipan 14. febrúar 1874, 4. og 

5. gr., skal leggja á hin húsin í lögsagnarumdæmi kaupstaðarins eptir þeirri virðingu, er 

gjöra skal á þeim samkvæmt lögum um húsaskatt 14. desember 1877 og reglugjörð 
landshöfðingja 18. þ. m. 

Undir eins og hin almenna virðing, sem fyrir er skipuð í nefndri reglugjörð, er 
um garð gengin á þessu ári, á bæjarfógetinn í Reykjavík að láta fjárhaldsmanni dómkirkj- 
unnar í tje eptirrit af virðingargjörðinni, og á hann síðan tafarlaust að leggja kirkjutí- 
undina á eptir henni og heimta saman gjaldið um fardaga-árið 1878—79 samkvæmt 
lögum 27. febr. þ. á. 

Síðan á bæjarfógetinn að skýra fjárhaldsmanni kirkjunnar fyrir 6. júní á hverju 
ári frá þeim breytingum, er orðið hafa á virðingu þessara húsa frá því árið fyrir. En 
um virðingu þeirra húsa, sem tryggð eru fyrir eldsvoða, útvegar fjárhaldsmaður dómkirkj- 
unnar sjer þær skýrslur, er á þarf að halda, hjá brunamálastjóranum; og á kirkjutíundin 

um hvert fardagaár að leggjast á eptir virðingarverði húseignanna í byrjun þess. 

Landshöfðinginn yfir Íslandi, Reykjavík, 20. maí 1878. 

Hilmar Finsen. NN 
Jón Jónsson. 

Fundaskýrslur amtsráðanna. 60 
A 10. marz. 

Fundur amisráðsins á norður- og austurumdæminu 2. dag júnímánaðar 1877. 

Fundurinn var haldinn á Akureyri af forseta ráðsins, amtmanni Christjánsson, 

með amtsráðsmanni Einari Ásmundssyni og vara-amtsráðsmanni Stefáni Jónssyni. 
Til umræðu komu þessi málefni: 

1. Voru rannsakaðir sýslusjóðsreikningar fyrir árið 1876 úr Húnavatnssýslu, Skagafjarð- 
arsýslu og Eyjafjarðarsýslu, og gjörðar ýmsar athugasemdir við hvern þessara reikn- 

inga út af fyrir sig. Sýslusjóðsreikningarnir úr hinum sýslum umdæmisins voru enn 
eigi komnir til amtsráðsins.


